
IJTIMOIY RIVOJLANISH XULQ-
ATVOR PARADIGMASIDA 
YOSHLARNING TADBIRKORLIK 
FAOLIYATINI TARTIBGA 
SOLISHNING NAZARIY 
ASOSLARI
Mirzatov Baxtiyor Toxirovich
Namangan muhandislik-texnologiya instituti mustaqil tadqiqotchisi

Annotatsiya: Mazkur ilmiy maqolada yoshlar bandligini ta’minlashda kichik biznes va xususiy tadbirkorlikning tutgan 
o‘rni, tadbirkorlik faoliyati asosiy tushunchalariga nazariy yondoshuvlar, ijtimoiy rivojlanishning xulq-atvor paradigmasida 
yoshlarning tadbirkorlik faoliyati va uni tartibga solishning muhim jihatlari, milliy qadriyatlarning asosiy yo‘nalishlaridan 
kelib chiqib, yoshlarning iqtisodiy faolligini oshirish masalalari to‘g‘risida bayon qilingan.

Kalit so‘zlar: yoshlar, bandlik, kichik biznes, tadbirkorlik, qadriyat, ijtimoiy rivojlanish, iqtisodiy faollik, xulq-atvor, tartibga 
solish.
Abstract: In this scientific article, the role of small business and private entrepreneurship in ensuring youth employment, 
theoretical approaches to the main concepts of entrepreneurship, the important aspects of youth entrepreneurship and 
its regulation in the behavioral paradigm of social development, based on the main directions of national values, issues 
of increasing the economic activity of young people are described.

Key words: youth, employment, small business, entrepreneurship, value, social development, economic activity, behavior, 
regulation.
Аннотация: В данной научной статье рассмотрены роль малого бизнеса и частного предпринимательства в обе-
спечении занятости молодежи, теоретические подходы к основным понятиям предпринимательства, важные 
аспекты молодежного предпринимательства и его регулирования в поведенческой парадигме общественного раз-
вития, исходя из основных направлений описаны национальные ценности, вопросы повышения экономической 
активности молодежи.

Ключевые слова: молодежь, занятость, малый бизнес, предпринимательство, ценность, социальное развитие, 
экономическая деятельность, поведение, регулирование.

K I R I S H
Iqtisodiyot nazariyasida “tadbirkorlik” iborasi ikki xil nuqtai nazardan qo‘llaniladi: butun ilmiy intizomning 

belgisi sifatida, korxonalar (kompaniyalar, korporatsiyalar va boshqalar) faoliyatini o‘rganuvchi nazariy pozit-
siyadan va shu kabi, ushbu guruh korxonalarning tabiati, xulq-atvori, evolyutsiyasi yoki faoliyatining boshqa 
jihatlarini ochib beruvchi muayyan qarashlar tizimi. Ushbu maqolada tadbirkorlik nazariyasi (modeli) o‘ziga xos 
qarashlar tizimi sifatida ko‘rib chiqiladi. 

M A V Z U G A  O I D  A D A B I Y O T L A R  S H A R H I
Iqtisodiy adabiyotlarda tadbirkorlik nazariyasi (modeli) deganda u yoki bu guruh shaxslarining mohiyati, 

xulq-atvori va evolyutsiyasiga oid qarashlarning yaxlit tizimi tushunilsa, ikkinchi tomondan, vaqtinchalik, tarmoq 
xususiyatlariga, hajmiga, ma’lum bir tashkiliy-huquqiy shaklga mansubligi, ma’lum bir mulkchilik tuzilmasi-
ning mavjudligi va boshqalarga ko‘ra shakllanib borishi nazarda tutiladi. Har bir aniq tadbirkorlik faoliyati turli 
guruhlarga tegishli bo‘lganligi sababli, hatto bitta korxonaning turli nazariyalari haqida gapirish mumkin.

Iqtisodiyot nazariyasida tadbirkorlik faoliyatining bir qator asosiy nazariyalari ajralib turadi. Ularning har 
birida korxona ma’lum nuqtai nazardan, o‘rganilayotgan obyektning muayyan xususiyatlariga urg‘u berilgan 
holda yoki mamlakatning iqtisodiy holatini hisobga olgan holda ko‘rib chiqiladi. Tadbirkorlikning qancha nazari-
yalari va modellari borligini aytish mumkin emas, chunki har bir muallif o‘z fikrlarini keltiradi. 

M A V Z U N I N G  M E T O D O L O G I YA S I
Ma’lumki, mamlakatdagi ijtimoiy-iqtisodiy islohotlarning eng ustuvor yo‘nalishlaridan biri aholining juda 

katta qismini tashkil qilayotgan yoshlarning ish bilan faol bandligini ta’minlash, bu borada ularni tadbirkorlik 
faoliyatiga keng jalb qilish, yoshlarning biznes g‘oyalarini qo‘llab-quvvatlash hisoblanadi. Shu maqsadda 
O‘zbekistonda yoshlar tadbirkorligi, uni qo‘llab-quvvatlash borasidagi imkoniyatlarni yanada kengaytirish va 
faol bandligini ta’minlash bo‘yicha yangi mexanizm joriy etish vazifasiga alohida e’tibor qaratilgan. 

Mazkur tadqiqotda mamlakatimizda kichik biznes va xususiy tadbirkorlikni rivojlantirish borasida amalga 
oshirilayotgan islohotlar, tadbirkorlik faoliyati asosiy tushunchalari hamda milliy qadriyatlarning asosiy yo‘na-
lishlaridan kelib chiqib ijtimoiy rivojlanishning xulq-atvor paradigmasida yoshlarning tadbirkorlik faoliyati va uni 
tartibga solishning muhim jihatlari o‘rganilgan. 

T A H L I L  V A  N A T I J A D O R L I K
Klassik iqtisodiy nazariyaga ko‘ra, bu nazariyada korxona va tadbirkorning o‘rni unchalik katta emas edi, 

chunki u faqat ishlab chiqarish funksiyasiga tushirilgan edi. Yaratilgan mahsulotni (tovar va xizmatlarni) reali-
zatsiya qilish jarayoni J.B.Seyning asosiy iqtisodiy qonuniga muvofiq amalga oshiriladi, unga ko‘ra “yalpi talab 
yalpi taklifga tengdir” [1]. A.Smitning fikricha, tadbirkorlarning erkin faoliyat yuritishiga qanchalik erkinlik berilsa, 
iqtisodiy rivojlanish shunchalik jadallashadi [2]. Smit iqtisodiy faoliyatga to‘siq bo‘luvchi asosiy kuch bu – davlat, 
deb hisoblaydi. Smitning liberal qarashlari Yevropada, xususan, Angliyada keng ommalashgan va o‘sha davr 
hukumatlari tomonidan liberal qonunlar va qarorlar qabul qilinishiga ilmiy asos bo‘lgan. 

Neoklassik tadbirkorlikni xomashyo resurslarini mahsulotga aylantiruvchi va bu resurslardan ishlab chiqa-
rishda foydalanadigan yaxlit obyekt sifatida qaraydi. Ushbu tadbirkorlik modelining asosiy g‘oyasi ishlab chiqa-
rish funksiyasi bo‘lib, u ishlab chiqarish natijalarining sarflangan resurslarga bog‘liqligiga asoslanadi. Tadbir-
korlikning xatti-harakati foydalaniladigan resurslarning hajmi va tuzilishini, shuning uchun foydalaniladigan 
mahsulotlarni tanlash bilan belgilanadi. Tadbirkorlikning neoklassik tushunchasi – bu resurslarni jamiyat uchun 
zarur bo‘lgan tayyor mahsulotga aylantirish va ularni bozorda erkin sotishdan iborat bo‘lib, bu hozirgi vaqtda 
iqtisodiyot fanida umume’tirof etilgan tushunchadir.

Tadbirkorlikka oid neoklassik namoyondalarining o‘z nazariyalari mavjud. Ushbu nazariyalar umum-
lashtirilgan mukammal ratsionallik va tadbirkorlik funksiyasining o‘ziga xosligi va zarurligini tushuntirish uchun 
to‘liq ma’lumotlarga xarajatsiz kirish haqidagi taxminlarni qisman rad etadi. Ular mukammal ratsionallikni ayrim 
shaxslar bilan chegaralanishini va bozorda qimmatga tushishi mumkin bo‘lgan foyda imkoniyatlari haqida to‘liq 
ma’lumotni taxmin qiladilar. Shu tarzda, tadbirkorlik funksiyasi mahsulot innovatsiyasini, noaniqlikni, ishlab 
chiqarish funksiyalariga to‘liqlik berishni foyda olish imkoniyatlarini tashkil qilishni jamoaviy ishlab chiqarish, 
bozorni yaratish, yetakchilik yoki ularning kombinatsiyasini o‘z ichiga olishini ta’kidlashadi [3]. 

Neoklassik yondashuvlar tadbirkorlikning o‘ziga xosligini aholi o‘rtasida umumlashgan xususiyat o‘rniga 
mukammal ratsionallikni tanlab olish, to‘liq ma’lumotlarning erkin foydalanish o‘rniga qimmatga tushishi 
bilan tushuntiradi. Ammo agar ma’lumot to‘liq va ratsionallik mukammal bo‘lib qolsa, foyda olish imkoniyatla-
rining paydo bo‘lishi, xabardorligi va ulardan foydalanish ekzogen tarzda berilganligi sababli tushuntirilmaydi. 
Neoklassik nazariya qoidalari va tadbirkorlik faoliyatining amaldagi nomuvofiqligi muammoni hal qilishda yangi 
yondashuvlarni izlash zaruratini keltirib chiqardi.

I. Ansoffning strategik rejalashtirish konsepsiyasiga ko‘ra tadbirkorlik faoliyati boshqaruv obyekti, strategik 
rejalashtirish esa uning funksiyalaridan biri sifatida qaralgan.

O‘zining korxona modelida u quyidagi asosiy fikrlarni aniqladi:

1) prinsipial jihatdan yangi vazifalarning paydo bo‘lishi tufayli boshqaruv tajribasining qadrsizlanishi;

2) bozorlarning geografik chegaralarining kengayishi munosabati bilan vazifalar sonining ko‘payishi bilan 
bog‘liq boshqaruv muammolarining murakkablashishi;

3) bir tomondan, vazifalarning murakkabligi va yangiligi, ikkinchi tomondan, o‘tmishda olingan mavjud 
boshqaruv ko‘nikmalari o‘rtasidagi tafovutning paydo bo‘lishi va ortishi;

4) yangi vazifalar chastotasining ortishi bilan bog‘liq bo‘lgan strategik kutilmagan hodisalar ehtimolining 
oshishi.

Ushbu konsepsiyaga ko‘ra, tadbirkorlik faoliyati resurslardan foydalanishning optimal kombinatsiyasini 
izlamaydilar, lekin cheklangan miqdordagi variantlarni taqqoslashlariga qaramay, eng samarali variantni tan-
laydilar (umuman olganda optimal bo‘lmasligi mumkin).

Tadbirkorlik faoliyatining institutsional nazariyasi. Institutsional nazariyaga ko‘ra, korxona odamlar 
tomonidan o‘z imkoniyatlaridan samaraliroq foydalanish uchun yaratilgan tadbirkorlik subyekti sifatida qaraladi. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

82 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

Kerakli materiallar va asbob-uskunalarni sotib olish bilan bog‘liq holda, korxona tashkil etilgan taqdirda muomala 
xarajatlari korxona tashkil etmasdan bir xil mahsulotni ishlab chiqarishga qaraganda kamroq bo‘ladi, bu korxo-
nalar mavjudligini tushuntiradi.

Tadbirkorlik faoliyati nazariyasining institutsional versiyasi, neoklassikdan farqli o‘laroq, ishlab chiqarish 
omillari xarajatlari va maksimal qiymat o‘rtasidagi texnologik bog‘liqlikni ifodalash shakli sifatida mavjud ishlab 
chiqarish funksiyasiga muvofiq xo‘jalik yurituvchi subyektni xarajatlarning tegishli kombinatsiyasi bilan mumkin 
bo‘lgan mahsulot ishlab chiqarish xatti-harakatlarini bashorat qilishga e’tibor qaratmaydi. 

Evolyutsiya nazariyasida tadbirkorlik faoliyati o‘ziga xos muhitdagi subyektlardan biri sifatida qaraladi. Tad-
birkorning xulq-atvori, birinchidan, jamiyat a’zolari o‘rtasidagi o‘zaro munosabatlar, ikkinchidan, uning ba’zi ichki 
xususiyatlari, xususan, muayyan ichki va tashqi omillarning ta’sirini hisobga olgan holda qaror qabul qilish qoi-
dalari bilan belgilanadi. Tadbirkorlikning faoliyati va uning kontragentlar bilan o‘zaro munosabatlari jarayonida 
tegishli an’analar shakllantiriladi va qarorlar qabul qilish tartiblari, ichki va tashqi muhitdagi o‘zgarishlarga javob 
berish algoritmlari ishlab chiqiladi. 

Evolyutsion konsepsiyaga ko‘ra, bu qoidalar odatda korxonalarni tavsiflaydi va raqobatda bir korxonani 
boshqasidan ajratib turadi [4]. “Evolyutsiyachilar” fikriga ko‘ra, qabul qilinadigan qarorlarning mohiyatini har 
qanday sharoitda foydani maksimal darajada oshirishga bo‘lgan ko‘r-ko‘rona istagi emas, balki belgilangan 
qoidalardir. Ushbu qoidalar tadbirkorning ishbilarmonlik muhitidagi o‘zgarishlarga muvofiq o‘zgaradi va korxona 
menejerlarining shaxsiyatini, ularning sheriklar bilan munosabatlarining xarakterini aks ettiradi.

Evolyutsion konsepsiyaning o‘ziga xos xususiyati korxonani bir tomondan, u biznes jamiyatining a’zosi 
bo‘lib, uning evolyutsiyasi ta’sirida to‘liq bo‘lsa, ikkinchi tomondan, u o‘z an’analarini boshqaradi. faoliyat yo‘na-
lishlarini, resurslarni jalb qilish hajmlari va nisbatlarini aniqlash kabi ikki pozitsiyadan qabul qilishda namoyon 
bo‘ladi.

Tadbirkorlik subyektining tadbirkorlik modeli korxonaning tadbirkorlik tashabbusi sohasi sifatidagi g‘oyasiga 
va tadbirkor uchun mavjud resurslarga asoslanadi [5]. Albatta, hamma korxonalar ham tadbirkor emas va 
shu ma’noda tadbirkorlik nazariyasi boshqa turdagi korxonalar nazariyasiga qaraganda ancha cheklangan 
o‘rganish obyektiga ega. Tadbirkorlik konsepsiyasiga ko‘ra, xatti-harakatlari korxona faoliyatiga ta’sir qiladigan 
tadbirkorlarning uch turi mavjud:

● makro tadbirkorlar kompaniyaning tashqi aloqalarini boshqaradi;

● mezo-tadbirkorlar korxonaning ichki faoliyatidagi moddiy va moliyaviy oqimlarni, shu jumladan innovat-
sion tadbirlarni boshqaradi;

● mikro tadbirkorlar – korxonaning mikro bo‘g‘ini darajasida, ish o‘rinlarini tashkil etishgacha faoliyat 
yuritadi.

Shuni ta’kidlash kerakki, korxona nazariyasining tadbirkorlik versiyasida tadbirkorlik subyektining rahbari 
har qanday sharoitda tadbirkor bo‘lib qoladi – uning maqsadi va kasbiy hayoti mavjud ehtiyojlarni qondirish 
uchun ishlab chiqarish jarayonini tashkil etish hisoblanadi.

1912-yilda J.Shumpeterning “Iqtisodiy rivojlanish nazariyasi” kitobida keltirilgan konsepsiyasi tadbirkor”ni 
– “innovator” bilan, tadbirkorlikni innovatsiyalar faoliyatini tahlil qilish bilan bog‘ladi [6]. Tabiiyki, bunday nuqtai 
nazar innovatsion faoliyat ixtirolar va yangi texnologiyalarda yetarlicha aniq namoyon bo‘lgandagina shaklla-
nishi mumkin edi.

Shumpeterning so‘zlariga ko‘ra, “tadbirkorlik – bu yangi kombinatsiyalarni amalga oshirishdan iborat 
bo‘lgan va uning faol elementi bo‘lgan iqtisodiy subyektlardir” – deb ta’riflaydi [7]. Agar joriy qilingan kombinatsi-
yalar va ular yordamida amalga oshirilgan ishlab chiqarish asosida ishlab chiqarilgan tovarlarning o‘zgarmagan 
to‘plami, miqdori va iste’mol usullari bilan tavsiflangan sikl doirasida ishlay boshlasa, jismoniy shaxs tadbirkor 
deb hisoblanmaydi. Shuning uchun juda kam sonli shaxslarni o‘nlab yillar davomida tadbirkor deb hisoblash 
mumkin.

Shunday qilib, yuqoridagi tushunchalarning har biri korxonani ma’lum bir jihatda ko‘rib chiqadi. Ba’zi 
tu shunchalar (nazariyalar, modellar) allaqachon o‘z vaqtidan o‘tib ketgan. Buning o‘rniga, ularning har birini 
e’tiborsiz qoldirib bo‘lmaydi, chunki ularning har biri o‘zining ijobiy va salbiy tomonlariga ega. 

Shu sababli, iqtisodiy adabiyotlarda tadbirkorlikning umumlashtirilgan nazariyasini yaratish to‘g‘risida 
fikrlar bildirilgan bo‘lib, u tadbirkorlikning o‘ziga xos tizim integratori – vaqt va makonda turli xil ijtimoiy-iqtisodiy 
obyektlarni birlashtirgan yaxlit iqtisodiy obyekt sifatida tushunchasi bo‘lishi kerak va bu orqali tizimli multiplikativ 
samaradan foydalanish yordamida qayta ishlaydi hamda samaradorlikka erishadi.

Tadbirkor va tadbirkorlik tushunchasini tahlil qilib, shaxsning tadbirkorlik faoliyatini boshqa faoliyat turla-
ridan ajratib turadigan asosiy xavfning mavjudligi, xususan, yo‘qotish xavfi, rejalashtirilgan foydani olmaslik, 
aktivlarning yo‘qolishi va boshqa xususiyatlarni ajratib ko‘rsatish mumkin. Albatta, tadbirkor foyda olishga inti-
ladi. Foyda nafaqat tadbirkorning mehnatini mukofotlash, balki biznesni rivojlantirish, ishlab chiqarishni mod-

ernizatsiya qilish, ishlab chiqarishni kengaytirish manbayi bo‘lib, tadbirkorlik faoliyati cheklangan resurslardan 
foydalanish asosida amalga oshirilishi kerak. Shuningdek, tadbirkorlik faoliyati davlatning tovarlarga, ishlarga 
va xizmatlarga bo‘lgan ehtiyojlarini qondirishga qaratilgan bo‘lib, tadbirkorlik innovatsiyalarga asoslanadi.

Yuqorida keltirilgan mutaxassis olimlarning fikr-mulohazalarni umumlashtirgan holda bizningcha, “Tad-
birkorlik – jismoniy shaxs yoki jismoniy shaxslar guruhining (tadbirkor sifatida ro‘yxatdan o‘tgan yoki yuridik 
shaxs sifatida tashkil etilgan) mahsulot, ishlarni, xizmatlarni o‘zgartirishga bo‘lgan davlat ehtiyojlarini qondirish 
asosida, moddiy va nomoddiy resurslarni jalb qilishni hamda kontragentlar bilan o‘zaro munosabatlarni talab 
qiladigan ijtimoiy mas’uliyatga va tavakkalchilikka asoslangan faoliyat” – deb ta’riflash mumkin. 

Ushbu berilgan ta’rif tadbirkorlik faoliyatining mustaqil shaxslar guruhi amalga oshirishi va bu esa ushbu 
guruh a’zolarining tadbirkorlik faoliyatida teng ishtirok etish belgilariga e’tibor qaratish imkonini beradi. Chunki 
ushbu faoliyatda tadbirkor ish beruvchi sifatida xodim bilan mehnat munosabatlarida ish beruvchi buyruq beradi 
va xodim ularni bajaradi. Bu mehnat munosabatlarini birgalikdagi tadbirkorlik faoliyati doirasidagi kishilarning 
o‘zaro munosabatlaridan ajratib turadi.

X U L O S A  V A  T A K L I F L A R
Tadbirkorlik jihatlari tadbirkorlik faoliyatiga ta’sir etuvchi tarkibiy qismlardan (subyektlar, obyektlar, jara-

yonlar) tashkil topgan tadbirkorlik faoliyatining alohida tarkibiy qismidir. Tadbirkorlik faoliyatining barcha jihatlari 
tadbirkorlikka ta’sir qiladi va o‘z navbatida tadbirkorlik ham tadbirkorlik faoliyatining tomonlariga ta’sir qilishi 
mumkin. Tadbirkorlik va tadbirkorlikning o‘zgaruvchan jihatlarining o‘zaro ta’siri xavf va noaniqlikning mavjud-
ligini nazarda tutadi. 

Davlat iqtisodiy munosabatlarning kuchli ishtirokchisidir, chunki aynan u iqtisodiyotni qo‘llab-quvvatlash va 
rivojlantirish dasturlari orqali kichik biznes va xususiy tadbirkorlikni davlat tomonidan qo‘llab-quvvatlash, davlat 
banklari pul-kredit siyosatini shakllantirish, davlat korxonalari hisobidan davlat iqtisodiyotida ishtirok etish va 
boshqa iqtisodiy munosabatlarga ta’sir ko‘rsatishi mumkin. 

Umuman olganda, tadbirkorlik faoliyati jihatlari doirasidagi siyosat nafaqat davlat aralashuvining natijasi, 
balki tadbirkorning boshqa kontragentlar bilan o‘zaro munosabati, tadbirkorlar hamjamiyatining davlat bilan 
o‘zaro hamkorligidir. Bir tomondan, tadbirkorlik davlat siyosatiga bog‘liq, chunki davlat qonunchilikni tartibga 
solish shaklida qoidalarni shakllantiradi va davlat siyosatiga ta’sir qilishi mumkin. 

